
2.1. KUSHTET E PĒRGJITHĒSHME TĒ PĒRDORIMIT INFRASTRUKTURĒS 
       HEKURUDHORE.

Kushtet e përgjithëshme për përdorimin nga sipërmarësit hekurudhor të infrastrukturës hekurudhore janë dhënë në draftin e kontratës paraqitur si më poshtë:
 
      DRAFT KONTRATĒ  E PĒRDORIMIT TĒ  INFRASTRUKTURĒS  HEKURUDHORE 
                                                                  Nr  _____         
E lidhur sot me date  ___.____._____   ndërmjet :  
Administruesit të Infrastruktures Hekurudhore Sha Durrës, NIPT J61811547D, me adresë Lagjia Nr 3, Rruga  Taulantia,  dhe, 
Transportuesit hekurudhor (Emri i transportuesit,) me NIPT ....................., me adrese ...................... , perfaqesuar nga Administratori ................................., 
te quajtura pale te kesaj kontrate e ne vazhdim te permendur me simbolet respektive NJBMIH dhe  ..................
                                                                        Neni 1 
                                                                    Baza ligjore
Baza ligjore e kesaj kontrate eshte Kodi Civil i Republikes se Shqiperise, nenet 877 e ne vijim te tij, Ligji Nr. 142/2016 date 22.12.2016 "Kodi Hekurudhor i RSH" dhe aktet nenligjore ne zbatim te tij, Urdheri i Ministrit nr 3584 date 13.07.2016, Rregullore Nr 2638, date 10.6.2011 e MTI “ Mbi paisjen me leje veprimtarie e transportuesve hekurudhor”, Rregullore per ShfryteziminTeknik te Hekurudhes si dhe Rregullore e Organizimit e Funksionimit te Shoqerise  Hekurudha Shqiptare Sh.a - Njesia Biznesit Menaxhimit Infrastruktures Hekurudhore, Protokolli ndermjet HSH-Njesia Infrastruktures Hekurudhore dhe Infrastruktures Hekurudhore Malit Zi, ŽICG Podgorica AD Nr    dare 21.06.2016, Protokolli mbi orarin e levizjes trenave ne ZONE dhe ne vijen kufitare hekurudhore Bajze-Tuz per vitin 2025/2026.  
                                                                     Neni 2                                                                                                
                                                             Objekti i Kontrates
1.Objekti i kontrates eshte  lejimi i hyrjes dhe përdorimi i infrastrukturës hekurudhore, per realizimin e sherbimeve të transportit hekurudhor nga shoqeria  ....................... ne itinerariet  e caktuara  nga përfundimi i procesit të alokimit (ndarjes) të kapaciteteve infrastrukturore..
2.Shoqeria .............................. zotëron lejen e veprimtarise nr xx, date xxxxxxx (liçencë e vlefshme), leshuar nga organi kompetent i Republikes Shqiperise, (Ministria Infrastruktures dhe Energjise), si dhe çertifikatën e vlefshe të sigurisë, lëshuar  nga Autoriteti i Sigurise Hekurudhore, ose organi i autorizuar.


                                                                  
                                                                      Neni 3 
                                                   Programi i orarit dhe shërbimeve  
 Programi i orarit dhe sherbimeve per punen e infrastruktures hekurudhore dhe aktivitetit te transportit hekurudhor  bazohet ne orarin  e levizjes se trenave caktuar nga  AIH per periudhen ...../...... ( orari i levizjes trenave brenda vendit), si dhe ne Protokollin Nr xxx date xx,xx,xxxx “Mbi orarin e levizjes trenave ne vijen hekurudhore kufitare Bajze-Tuz”. 
                                                                      Neni 4 
                                                Oraret e hapura per pune ne stacione
4.1. E lidhur me orarin aktual te levizjes se trenave, oraret e hapura per pune per linjat dhe stacionet hekurudhore do jene si me poshte: 
- Bajze - Gjorm e hapur cdo  dite nga ora 000 ÷ 2400.
- Plazh –Elbasan e hapur çdo dite nga ora 000 ÷.2400
- Rrogozhine – Fier e hapur çdo dite nga ora 600 ÷1800
- Bajze – Kufiri shteteror çdo dite nga ora 800 ÷ 2000

4.2.Trenat do te levizin sipas orareve te caktuar ne aneksin 1 te kesaj kontrate.
Shmangia nga orari i nisjes se trenave eshte deri  + 15 minuta.
                                                                                - 00 minuta, 
ose me shume do të lejohet me miratimin paraprak nga sektori drejtimit trafikut i NJBMIH.

                                                                        Neni 5 
                                                          Programi i trenave shtesë
5.1. Per trenat shtese ad-hoc duhet nga shoqeria (transportuesi)............... te kerkohet  me shkrim orari shtatë ditë përpara , për të qene në gjëndje për të ndryshuar programin eventual të personelit në stacionet hekurudhore.
 AIH do të konfirmojë orarin e trenit shtesë brënda pesë diteve  pune dhe do t'ja shpërndajë orarin shtesë të gjithë stacioneve të perfshira ne itinerarin e levizjes trenit. 
                                                                       Neni 6 
                                                     Regjistrimi i levizjes se trenave
6.1.AIH dhe transportuesi hekurudhor .................  do të regjistrojnë të gjitha lëvizjet e trenave , sasinë e vagonave, peshën bruto të trenave, tren kilometer ditore, vonesat e krijuara, duke rakorduar çdo  muaj ndërmjet tyre per saktesinë e regjistrimeve brënda dates 4 te muajit pasardhës. 
6.2. Regjistrimi dhe rakordimi mujor do te jete baze per faturimet e NJBMIH për përdorimin e vijës hekurudhore  nga transportuesi hekurudhor ................... .
6.3.Referuar programit të transportit për periudhen  perdorimi i vijes hekurudhore  nga trenat e transportuesit .................. do jete sipas parashikimit te sasise zzz.zzz tren kilometra. 
6.4. Regjistrimi i levizjes së trenave do  bëhet sipas metodës grafike, nga sektori i Drejtimit te Trafikut (dispeçeria qendrore) e AIH, e cila punon cdo ditë  për 24 orë, ne bazë e të dhënave të raportuara nga punonjesit e drejtimit levizjes trenave (inspektor sherbimi) në stacionet hekurudhore.                                                                         
                                                                         Neni 7 
                                             Tarifa e perdorimit dhe tarifat e sherbimit
7.1. Skema e tarifimit të përdorimit të infrastrukturës do zbatohet nga NJBMIH sipas asaj të miratuar, ne zbatim te Kodit Hekurudhor nr 142/2016, neni 30.. 
Vlera e tarifës njësi  që do zbatohet ështe ______ lek/trenkm,.Tarifa do llogaritet nga Administruesi i Infrastruktures per cdo itinerar sipas skemes se tarifimit te miratuar. 
7.2. Tarifa e perdorimit sipas pikes 7.1 i përket paketes minimalele te sherbimit dhe mbulon  kostot  për përgatitjen e orarit, shërbimin e drejtimit lëvizjes trenit duke përfshirë radionderlidhjen dhe sinjalistiken, përdorimin e linjës dhe ndrueseve ne itinerarin e caktuar, dhënia  e informacionit të nevojeshëm për trenin dhe informacion tjeter i nevojeshem për përdorimin e itinerarit të caktuar.  
7.3. Tarifa per manovrimin e trenit ne stacione do llogaritet ______ leke per ore, 
7.4.Tarifa për sherbime shtesë do te aplikohen sipas përcaktimeve në shtojcen 5.1.
7.5. Mbi nivelin e tarifave  aplikohet TVSH në masën e përcaktuar me ligj.
7.6. Fatura  e tarifës së përdorimit do të bëhet, në bazë të treguesve të realizuar nga trenat e qarkulluar gjatë muajit, konfirmuar me akt-rakordimin e nënshkruar nga perfaqësuesit e dy paleve brënda datës 4 te muajit pasardhës. 
7.7 Fatura  e tarifës përdorimit do të perpilohet cdo  muaj sipas rregullave e ligjeve në fuqi dhe do të  pritet  brënda   dates 7 të muajit pasardhës. 
7.8 Tarifat e përcaktuar sipas këtij neni  mund te ndryshohen vetem me njoftim zyrtar nga organi  kompetent për tarifat.
                                                                        
                                                                       Neni 8
                                         Pagesa e tarifës perdorimit vijës hekurudhore
8.1.Pagesa e tarifës përdorimit vijës hekurudhore  nga transportuesi hekurudhor ............., do të bëhet për çdo muaj  pas marrjes së faturës tatimore dhe brenda datës 30 te muajit. Me kalimin e këtij afati do aplikohet nga AIH  kamatvonesa për cdo dite vonese te kryer.
8.2.Bazuar ne ligjin 48/2014 “Për pagesat e vonuara në detyrimet kontraktore e tregtare” ndaj transportuesit hekurudhor ............. do aplikohet 0.025% mbi vleren e fatures së detyrimit mujor për cdo dite vonesç nga data e mos zbatimit te pikes 8.1 të kësaj kontrate.
Në vlerën e fatures për pagesa do perfshihet dhe vlera e tvsh sipas rregullave në fuqi.
8.3.Pagesa do behet nga transportuesi hekurudhor ............... ne llogarine bankare:  
Me adrese :
 a. Hekurudha Shqiptare  SHA,   IBAN   AL12210120990000000001470013          BANKA  AMERIKANE E INVESTIMEVE  ( ish CREDIT  AGRICOLE  BANK),  BRANCH  009.
b. Njesia Biznesit Menaxhimit Infrastruktures Hekurudhore, me adrese: 
1. RAIFEEISEN BANK,  IBAN  AL50 2021 2007 0000 0002 0000 2237, ose 
2. BANKA KOMBETARE TREGTARE,  IBAN  AL95 2051 2046 0100 59 CLPBCLALLA
8.4.Pagesa mund të bëhet nga transportuesi hekurudhor .................  dhe ne arken e NJBMIH nëpermjet përfaqesuesit të tij.
8.5.Mos kryerja e pagesave nga transportuesi hekurudhor ............... brënda fundit të muajit të dytë pasardhës behet shkak për llogaritjen e kamatë vonesave per cdo ditë vonesë dhe prekjen nga AIH e sigurimit të kontratës përcaktuar në nenin 25. Në rast se sigurimi i kontrates nuk e mbulon detyrimin mujor të papaguar, atehere do të mundet të bëhet ndërprerje e përkohëshme e sherbimit nga AIH e hyrjes nё infrastrukturёn hekurudhore e trenave të transportuesit hekurudhor .................  
                                                                      Neni 9 
                                              Realizimi i shërbimit nga transportuesi
9.1. Transportuesi hekurudhor ............... merr përsiper të kryeje ngarkimin e vagonave të trenit në mënyrë të rregullt sipas rregullave të ngarkimit përcaktuar në Rregulloren e Shfrytzimit Teknik të Hekurudhës dhe rregulloreve për transportin me hekurudhë dhe ngarkimin e mallrave nё vagona. Ngarkimi dhe shkarkimi i trenave në stacione  do të bëhet nga transportuesi hekurudhor.                .
9.2. Transportuesi hekurudhor  ka për detyrë të kryejë formimin e rregullt dhe kontrollin teknik te trenit  para nisjes nga  stacioni fillestar sipas rregullave tё kontrollit teknik e tё sigurisë lëvizjes mjeteve hekurudhore  në fuqi.
 Gjithashtu transportuesi merr përsipër plotësimin e flete ngarkeses se transportit hekurudhor në mënyrë korrekte.
 9.3 Transportuesi merr përsiper të kryejë shërbimet e mirëmbajtjes mjeteve të tij hekurudhore sipas rregulloreve teknike në fuqi për mjetet hekurudhore dhe kushteve teknike per shfrytëzim e tyre.  
9.4 Transportuesi hekurudhor merr përsiper të kryejë shёrbimin e transportin me trena në segmentin kufitar Bajzë-Tuz, duke respektuar Protokollin përkatës “Mbi orarin e lëvizjes trenave ne vijen hekurudhore kufitare Bajze-Tuz për periudhën 2025/2026, si dhe  Protokollin me Nr 541 date 21.06.2016 e lidhur ndermjet Hekurudhës Shqiptare HSH- Njёsia Infrastrukturёs Hekurudhore dhe Infrastrukturës Hekurudhore e Malit Zi ŽICG Podgorica AD, "Mbi organizimin dhe rregullimin e trafikut hekurudhor në zonë ndërmjet stacionit të përbashkët kufitar hekurudhor Tuz dhe stacionit hekurudhor kufitar Bajzë". 
                                                                 Neni 10 
                                            Realizimi i shpejtësive tё programuara
10.1. Per respektimin e orarit të lëvizjes  së trenave , AIH do sigurojë shpejtesitë e programuara që lejohen në çdo segment hekurudhor. Pjesë e kesaj kontrate është dhe grafiku i shpejtesive të lejuara të lëvizjes trenave lëshuar nga AIH i cili i dërgohet zyrtarisht transportuesit hekurudhor. 
10.2. Për vonesat në oraret e lëvizjes së trenave të mallit që do të vijne per shkak te problemeve të ndryshme ne infrastrukturen  hekurudhore, do të analizohen nga AIH e do të ndërhyet me marrjen e masave  për normalizimin e situatave, dhe raste të nevojeshme në bashkepunim dhe me transportuesin hekurudhor. 
10.3. Transportuesi merr përsipër qe trenat e mallrave të respektojne shpejtësite e lejuara të lëvizjes trenave pa i telkaluar ato. 
10.4  Tejkalimi i shpejtësive të lëvizjes trenave,  sipas rasteve të konstatuara nga AIH do të bëhet objekt analize në organin kompetent. Transportuesi hekurudhor do të ndërhyje për marrjen e masave korigjuese ndaj personelit të tij, për mos përsëritjen e tyre dhe për parandalimin e ngjarjeve të jashtëzakondëshme.
                                                                      Neni 11
                                E drejta për të monitoruar transportuesin hekurudhore

11.1.AIH ka të drejtën qe të monitorojë në vijën e saj hekurudhore punët e lidhura me sigurinё për lёvizjen e trenave të transportuesit hekurudhor, siç përshkruhet në Kodin Hekurudhor dhe aktet e nxjera ne zbatim te tij, në veçanti kontrolli i gjëndjes teknike të mjeteve hekurudhore, atyre të avaruara e përpara rifutjes së tyre në përbërjen e trenit.Këtë të drejtë AIH do ta ushtroje nën drejtimin e organit përkatës kompetent dhe e specialistëve të fushës teknike për mjetet hekurudhore të Njësisë Shërbimit Mjeteve Lëvizëse. . 
11.2.AIH ka detyrimin të njoftojë organin e sigurisë hekurudhore  për cënimet e dyshuara të sigurisë hekurudhore, të kryera nga ana e transportuesit, në kundërshtim me liçencës e tij, çertifikatën e sigurisë, itinerarin e caktuar për trenin, si dhe shkeljen e rregullave të sigurisë në qarkullimin hekurudhor nga personeli i trenit të transportuesit.

                                                                     Neni 12
                              Mirëmbajtja e infrastrukturës hekurudhore dhe rritja e cilësisë

12.1.AIH ka për detyrë të realizojë kushte normale për punen e qarkullimit trenave të transportuesve hekurudhor  ne linjën kryesore, në linjat e stacioneve hekurudhore dhe linjat e  tjera qe administrohen prej saj, brënda itinerarit të caktuar të trenit.
12.2. AIH ka detyrë të përmirësoje në vazhdimesi gjëndjen e infrastrukturës hekurudhore. Ajo përkohësisht për arësye të sigurisë mund të ndryshojë kushtet teknike të vijës hekurudhore gjatë periudhës së vlefshmërisë së kontratës. 
Njëkohesisht AIH duhet të marrë parasysh nevojat dhe kërkesat e transportuesit sa më shumë që të jetë e mundur lidhur mbi gjëndjen e vijës hekurudhore dhe të marrë masa për kryerjen e punimeve të nevojeshme rregulluese në mirëmbajtjen dhe përmiresimin e infrastrukturës hekurudhore.

12.3. Në rastin e nevojës së mbylljes apo heqjes së përkoheshme  të  itinerarit, për shkak të punimeve emergjente të paparashikuara të mirëmbajtjes për ruajtjen e sigurise hekurudhore, AIH duhet të njoftojë transportuesin hekurudhore sa më shpejt që të jetë e mundur, në mënyrë që ai të ketë mundësine qe të kërkojë perkohesisht një itinerar tjetër treni, ose në marjen e masave për mos kryerjen  perkohesisht të shërbimit të transpotit me tren.

 12.4: Transportuesi hekurudhore ka të drejtë të monitorojë gjëndjen e vijës hekurudhore nën drejtimin e organit përkatës kompetent dhe të njoftojë të gjitha instancat përgjegjëse të ngarkuar nga ligji 142/2016, deri në Ministrinë përgjegjëse që mbulon infrastrukturën dhe transportin hekurudhor kur gjëndja e vijën hekurudhore cënon sigurinë e lëvizjes së trenave.

                                                                          Neni 13
                                                    Çrregullimet në shërbimet e trafikut

13.1. AIH dhe Transportuesi hekurudhor duhet menjëherë të informojnë njëri-tjetrin mbi çdo çrregullim dhe parregullsi të ndodhur që ndikojnë apo mund të ndikojnë në funksionimin e trafikut hekurudhor.
13.2.AIH dhe Transportuesi  do të marrin dhe zbatojnë masat e duhura, për të zgjidhur problemin sa më shpejt të jetë e mundur dhe për të siguruar vazhdueshmërinë e qarkullimit të trenave.
13.3. Për shmangien e çrregullimit dhe për të siguruar shërbimet normale të qarkullimit trenave, AIH dhe Transportuesi do të mbështesin njëri-tjetrin, si në aspektin e personelit dhe burimeve teknike.


                                                                      
                                                                            Neni 14
                                                   Eliminimi i pasojave të emergjencave
[bookmark: _Hlk202180079]14.1.AIH është i detyruar të eliminojë sa me pare pasojat e emergjencave në infrastrukturen hekurudhore  dhe në mjedis, të shkaktuara nga aksidente, incidente hekurudhore dhe të rivendosë në normalitet trafikun hekurudhor. 
[bookmark: _Hlk202180211]14.2.Për eliminimin e pasojave të aksidenteve,incidenteve hekurudhore dhe rivendosjen e trafikut hekurudhor AIH mundet ti kërkojë ndihmën dhe mbeshtetejen me mjete teknike dhe materiale e transportuesve hekurudhor, të cilët bashkepunojne në dhënien e ndihmës së kërkuar.
14.3. Kostot e punimeve të kryera dhe veprimtarine  që AIH ka për të kryer, për të eliminuar pasojat e dëmit të shkaktuar në linjë dhe mjedis do  perballohen nga palet shkaktare  në përputhje me pёrcaktimet nё Kodin Hekurudhor Nr 142/2016.
14.4.Nëse kostot e punimeve të kryera për eliminimin e pasojave të emergjencave në infrastrukturen hekurudhore nuk janë të përfshira në dëmin e shkaktuar, ato do të paguhen nga pala që  ka shkaktuar dëmin.
14.5. Transportuesi hekurudhor mbulon kostot edhe në rastet, kur dëmi është shkaktuar për shkak të ngarkesës së  transportuar me trenat e tij.

                                                                Neni 15
                                                                 Mbulimi i dëmit 
Transportuesi hekurudhor do të mbulojë në raste të aksidenteve,incidenteve hekurudhore të gjitha dëmet e shkaktuara prej tij AIH, transportuesve te tjere hekurudhor dhe palëve të treta, në përputhje me rregullat në fuqi.


                                                                        Neni 16
                                                     Mbulimi i dëmit ndaj NJBMIH
16.1. Nga përdorimi i infrastruktures hekurudhore transportuesi hekurudhor do të mbulojë    dëmin :
 1.1- e shkaktuar në infrastrukturën hekurudhore si rrjedhojë e shkeljes së kontratës  prej tij,
 1.2-e shkaktuar në infrastrukturën hekurudhore  nga ana e mjeteve hekurudhore të transportuesit,
 1.3- e shkaktuar në infrastrukturën hekurudhore si rrjedhojë e pakujdesisë  së stafit  te trenit të transportuesit,       
 1.4-e shkaktuar në infrastrukturёn hekurudhore nga ana e  ngarkesave të papërshtatëshme në trenat e transportuesit gjatë lëvizjes së tyre.
16.2. Transportuesi  lirohet nga përgjegjësitë, e përmendura në paragrafin e parë të këtij neni, në rastin e  dëmit jomaterial, në qoftë se :
 2.1-dëmi ka ndodhur për shkak të situatave, që nuk lidhen me lëvizjen e trenit, të cilin transportuesi hekurudhore ,  nuk mund t’a parashikojë, shmangë ose parandalojë,
2.2- dëmi i shkaktuar ekskluzivisht nga AIH,
2.3-dëmi i shkaktuar nga palët e treta, dhe  transportuesi nuk mund ti parashikojë, shmangë apo parandalojë,
16.3.Transportuesi lirohet nga përgjegjësitë, e përmendura në pikën 1 të këtij neni
në rastin e dëmit material në qoftë se: 
3.1- dëmi ka ndodhur për shkak të një gabimi të AIH,
3.2- dëmi i shkaktuar nga palët e treta, ku transportuesi nuk mund t’i parashikojë, shmangë ose  parandalojë.

                                                                    Neni 17
                                                       Përgjegjësitë e  AIH
17.1.AIH është përgjegjës për dëmin e shkaktuar transportuesit hekurudhore gjatë përdorimit të infrastruktures hekurudhore, si rrjedhojë e  shkeljes së kontratës perdorimit vijёs hekurudhore prej tij, si dhe kur nuk janё pёrmbushur kerkesat e akteve nёnligjore pёr sigurimin e transportit hekurudhor. 
17.2. AIH lirohet nga përgjegjësitë, që përmendet në pikën 1 të këtij neni në rastin e dëmit  material dhe jo-material, nëse :
2.1- dëmi është shkaktuar si rrjedhojë e situatave të cilat nuk janë të lidhura me funksionimin e qarkullimit; që AIH nuk mund t’i parashikojё, shmangë apo parandalojë,
2.2- dëmi është shkaktuar ekskluzivisht nga transportuesi apo stafi i tij,
2.3-dëmi është shkaktuar nga palët e treta, dhe AIH nuk mund t’i parashikojë, shmangë ose  parandalojë.
17.3. Nëse AIH mbulon dëmin, shkaktuar përdoruesve të tjerë në pajtim me paragrafet e mësipërme të këtij neni, ajo ka të drejtë t’i kërkojë transportuesit përgjegjës zhdëmtimin e shumës së dëmit të shkaktuar.
                                                                        
                                                                          Neni 18
                                        Përgjegjësitë në rastin e veprimtarisё së përbashkët
18.1.Në qoftë se dëmi është shkaktuar si rezultat i veprimtarive të përbashkëta të AIH dhe transportuesit hekurudhor, secila palë kontraktuese është përgjegjëse vetëm për pjesën e dëmeve që kanë ndodhur për shkak të rrethanave për të cilat, në përputhje me dispozitat e kontrates, është përgjegjëse. 
18.2.Dispozita e paragrafit të parë të këtij neni do të zbatohet gjithashtu, nëse dëmi ka ardhur si rrjedhojë e veprimtarive të përbashkëta të AIH dhe transportuesve të ndryshёm që përdorin të njëjtën pjesë të vijёs hekurudhore.
18.3.Nëse shkaku i dëmit nuk do tё mundet të përcaktohet, secila palë kontraktuese do të mbulojë vetë pjesën e dëmit të tij.
18.4.Nëse dëmi shkaktuar ne infrastrukturen hekurudhore ka ardhur si rrjedhojë e ndikimit të veprimtarive të përbashkëta te transportuesve të ndryshёm që përdorin të njëjtën pjesё tё vijёs hekurudhore dhe pёrgjegjёsia e dëmit nuk mund të vendoset, transportuesit mbulojnë dëmin e shkaktuar gjithesejcili pjesën e vet. 

                                                                          Neni 19
                                                            Shuma e dëmshpërblimit
19.1.Shuma e dëmshpërblimit përcaktohet në përputhje me legjislacionin në fuqi, që rregullon parimet themelore dhe rregullat e përgjithshme të detyrimeve e paleve  kontraktuese. 
19.2.Shuma e dëmshpёrblimit do të paguhet nga palët kundrejt faturës dhe dokumentacionit justifikues paraqitur nga AIH, transportuesit e tjerё hekurudhor apo palet e treta.

                                                                        Neni 20
                                                                Kalimi i të drejtave
20.1.Transportuesi hekurudhor  me të nënshkruar kontratën e pёrdorimit tё vijёs hekurudhore nuk  mund t’ia kalojë të drejtat e tij për itinerarin e caktuar të trenit një pale tjetër.    
20.2.Nqs AIH konstaton se itinerari i caktuar i ёshtё kaluar prej transportuesit e drejta e pёrdorimit njё pale tjetёr, ajo ndёrpret menjёherё kontraten e pёrdorimit të vijёs hekurudhore, njofton organin kompetent dhe kryen sekuestrimin e sigurimit kontratёs pёrdorimit.

                                                                         Neni 21 
                                                       Treguesit per lёvizjen e trenave
21.1.Trenat do te jene te formuar me  vagona sipas rregullave ne fuqi. Pesha e trenave  të terhequr me nje lokomotive do te  jene ne vartesi të kapacitetit të fuqisë tërheqëse të lokomotivës. Gjatësia e trenave gjatë lëvizjes do të jetë deri 500 ml duke përfshirë dhe lokomotivat tërheqese.
21.2. Pesha ( ngarkesa+tara) e çdo vagoni  do te jete deri ne 20 ton/aks shumëzuar me numrin e akseve të vagonit, në përputhje dhe me kushtet teknike të shfrytëzimit të vagonave.
21.3. Pesha e nje lokomotive do llogaritet deri 20 ton/aks shumëzuar me numrin e akseve te lokomotives.
21.4. Vagoni i ngarkuar me peshe mbi 80 ton nuk do lejohet të qarkulloje në infrastrukturë nga drejtuesi i lëvizjes trenave në stacion(inspektori i sherbimit) dhe përben shkak për largimin e vagonit nga treni deri në rregullimin e ngarkesës brënda peshës së lejuar.
21.5.Para nisjes se trenit përgjegjësi i trenit (kryetari) ka detyrimin e dorezimit me shkrim dhe tё nënshkruar, të analizës së trenit tek inspektori i sherbimit i stacionit fillestar. Në analizën e trenit do jepet numri i lokomotives, emri i makinistit, emri i kryetarit trenit, numrat e vagonave sipas renditjes se tyre ne tren, pesha e sejcilit vagon në përbërjen e trenit.
21.6.Treni nuk do lejohet të niset prej inspektorit të shërbimit përderisa nuk i është dorëzuar nga kryetari i trenit analiza e trenit, kopja e fletes se kontrollit teknik të kryer nga mekaniku kontrollor, dhe kopje e fletë ngarkesës së trenit.

                                                                       Neni 22 
                                                      Pergatitja e orarit të trenave
22.1. Transportuesi hekurudhor  do ti paraqesë kërkesën AIH, per kapacitete qё tё pёrfshihen nё orarin e lëvizjes së trenave  per vitin e ardhshëm, sipas afateve të caktuar në nenin 44, germa c e Kodit Hekurudhor 142/2016. 
22.2. Pregatitja e orarit të lëvizjes së trenave nga AIH do të përfundoje brёnda  afateve të caktuara në aktet nënligjore në fuqi.
22.3.Publikimi i orarit të lëvizjes së trenave do të bëhet jo më pak se dy javë nga data e fillimit të zbatimit të tij.                                                              
                                                                      Neni 23
                        Konfidencialiteti i të dhënave, informacionit dhe dokumenteve

23.1.AIH dhe transportuesi hekurudhor do të mbrojnë informacionet konfidenciale, të dhënat dhe dokumentet të siguruara së bashku dhe do t'i përdorin ato vetëm për qëllime të zbatimit të qarkullimit të  trenave ne vijen hekurudhore te HSH.
23.2.AIH dhe  transportuesi hekurudhor do të mbrojnë informacionin konfidencial, të dhënat dhe dokumentet edhe pas përfundimit të kontratës përdorimit të vijës hekurudhore.
23.3.Nëse ndonjë nga palët kontraktuese shkel fshehtësinë e të dhënave, dokumenteve dhe informacionit, ajo do të kompensojë plotësisht dëmin e shkaktuar ndaj palës tjetër kontraktuese.
23.4.AIH dhe transportuesi hekurudhor janë të detyruar t’u sigurojnë njëri-tjetrit të dhëna, informacione dhe dokumente që nevojiten për drejtimin e qarkullimit trenave në situata normale apo të jashtëzakonshme.
                                                                     Neni 24
                                                        Ndryshimet në kontratë

24.1. Palët e kësaj kontrate mundet të bëjne ndryshime ose amendamente pa ndryshuar kushtet thelbësore që përbëjnë bazën kryesore për lidhjen e kontratës.
24.2. Ndryshimet dhe amendamentet e kësaj kontratë të lidhur nga palët janë të zbatueshme vetëm nëse bëhet në formë të shkruar.
24.3. Hyrja ne fuqi e  akteve nenligjore ne zbatim të ligjit 142/2016, mbi detyrimet e lindura nga zbatimi i akteve nënligjore, do të mund të bëhen ndryshime me amandamente shtesë në këtë kontratë.

                                                                     Neni 25
                                                           Sigurimi i kontrates
25.1. Para lidhjes së kontratës së përdorimit transportuesi hekurudhor ........... do ti dorёzojё AIH sigurimin e kontrates nё shumёn xxxxx lekё nga nje kompani sigurimi ose bankë e nivelit të dytë.                                                                                                                                                                                                  
Data e hyrjes në fuqi për  zbatimin e kontrates do të jetë dy ditë pas datës sё dorëzimit të formularit të sigurimit të kontratës nga transportuesi hekurudhor.
25.2.Sigurimi i kontratës do të përdoret nga AIH në rastet e mos pagimit nga transportuesi hekurudhor ..............  të vlerës se detyrimeve brënda afatit përcaktuar në nenin 8 të kësaj kontrate.                                                                                           
25.3.Rivendosja e sigurimit të kontratës në shumën e plotë sipas paragrafit 25.1 nga transportuesi hekurudhor .............., i jep mundësinë AIH që të lejojë rihyrjen e trenit  në vijën hekurudhore dhe të lëvizjes sipas orarit të caktuar.


                                                                     Neni 26
                                     Shkarkimi dhe evadimi i mallrave nga sheshi i stacionit
26.1. Pas  shkarkimit të trenit në sheshin e stacionit hekurudhor, transportuesi hekurudhor duhet të marrë masat menjëhere që me mekanizmat e mjetet e veta  të  evadojë mallrat e shkarkuar me qëllimin e lirimit të sheshit për të bërë të mundur  lejimin e shkarkimit e trenave të  transportuesve të tjerë hekurudhore.
26.2. Transportuesi hekurudhor .......... duhet qe të evadojë gjithe sasine e mallit  nga sheshi i stacionit hekurudhor brënda 72 oreve nga përfundimi i shkarkimit të trenit. Mos plotësimi i këtij kushti do detyrojë AIH që të aplikojë tarifën e përdorimit të sheshit në vlerën e caktuar. 
26.3. Transportuesi hekurudhor .............  i dorëzon përfaqësuesit të AIH në stacionin fundor të destinacionit të trenit, kopje te flete ngarkesës së  mallit transportuar me tren, e cila të jetë e konfirmuar nga përfaqësuesi i tij..
                                                                     Neni 27
                                                          Perfaqesimi i paleve
Punonjesit e autorizuar te paleve per zgjidhjen e problemeve qe mund te lindin gjate zbatimit te kontrates do jene:
1.Personi përgjegjës i autorizuar i AIH eshte  ......................................
2.Personi përgjegjës i autorizuar i transportuesit hekurudhor është ............................................
                                                                     Neni 28
                                                 Zgjidhjet e mosmarreveshjeve
Mosmarreveshjet që mund të lindin gjatë zbatimit të kësaj kontrate do të zgjidhen me mirekuptim ndërmjet palëve, ose  në pamundësi në gjykatën e rrethit gjyqesor ...................... 
                                                                     Neni 29
                                                         Vlefshmeria e Kontrates
29.1. Efektet ligjore fillojne me dt xx.xx.xxxx dhe perfundojne me date xx.xx.xxxx. 


                                                                       Neni 30 
                                                              Dispozita të fundit.
30.1. Për gjithçka që nuk është e shprehur posaçërisht në këtë kontratë do ti referohet dispozitave të legjislacionit të RSH në fuqi. 
30.2 Kjo kontrate është e perpiluar në katër kopje origjinale dhe të barazvlefshme të cilat ndahen  nga dy kopje për secilën palë.

PALĒT
                                                                                       
 TRANSPORTUESI  HEKURUDHOR.               ADMINISTRUESI INFRASTRUKTURĒS
                                                                                                 HEKURUDHORE

             ADMINISTRATORI                                                ADMINISTRATORI 
               _______________                                                   _________________

